
Annwyl Paul,
Diolch ichi am eich llythyr dyddiedig 4 Medi ynglyn &'r Cynllun Dychwelyd Ernes.

Fel y nodir yn ein strategaeth ar yr economi gylchol, Mwy nag Ailgylchu, ein nod yw bod yn
gened| ddiwastraff a sero net o ran carbon. Mae'r Cynllun Dychwelyd Ernes, sy'n rhan o'r
diwygiadau ehangach i Gyfrifoldeb Estynedig Cynhyrchwyr, yn gam pwysig mewn ymateb i'r
argyfwng hinsawdd a'r argyfwng natur. Bydd yn helpu'r sector i newid i arferion busnes mwy
cynaliadwy.

Cyhoeddwyd asesiad effaith economaidd ochr yn ochr &'n hymgynghoriad ar y cyd am y
Cynllun Dychwelyd Ernes arfaethedig. Dangosodd yr asesiad nid yn unig y byddai'r cynllun
yn cael effaith gadarnhaol net, ond y byddai'r Gwerth Presennol Net a'r Gymhareb Cost a
Budd yn uwch ar gyfer cynllun a fyddai'n cynnwys 'cynnwys popeth', gan gynnwys gwydr, 0O'i
gymharu chynllun na fyddai'n cynnwys gwydr. Mae'r dadansoddiad hwn yn tynnu sylw at y
ffaith bod dileu gwydr o'r cynllun yn cael effaith economaidd — bydd yn lleihau'r manteision
economaidd o ran y refeniw a geir o’r deunyddiau, bydd yn arwain at fwy o ailgylchu ac at
lai o sbwriel — ond bydd, ar yr un pryd, yn golygu y bydd canlyniadau amgylcheddol y
cynllun gryn dipyn yn llai.

Mae fy swyddogion yn cyfarfod yn rheolaidd & chynhyrchwyr a chynrychiolwyr y byd
masnach yng Nghymru i drafod y gwaith o ddatblygu'r cynllun wrth inni fynd ati i bontio i
economi fwy cylchol. Rydym yn cydnabod y gallai cynhyrchwyr llai yng Nghymru wynebu
heriau penodol wrth addasu mewn ymateb i'r rhwymedigaethau a fydd yn gysylltiedig a
Chynllun Dychwelyd Ernes ac rydym yn edrych ar amrywiaeth o ymyriadau i'w helpu.
Ymhlith yr ymyriadau hynny y mae eithriadau ar gyfer cynhyrchwyr nad ydynt ond yn
cynhyrchu nifer isel neu nifer cyfyngedig o gynhyrchion, ffioedd is ar gyfer busnesau llai ac,
yn bwysig, eithriad ar gyfer cynhyrchwyr diodydd sy'n ailddefnyddio ac ail-lenwi er mwyn eu

cymell i wneud hynny.

Byddwn yn hapus i roi'r wybodaeth ddiweddaraf i'r pwyligor wrth i'r Cynllun Dychwelyd
Ernes gael ei roi ar waith, gan gynnwys yr asesiad effaith, a fydd yn cael ei ddiweddaru a'i
gyhoeddi ochr yn ochr &'r rheoliadau pan gant eu cyflwyno gerbron y Senedd.

Rwy'n anfon hwn hefyd at LIyr Gruffydd AS, Cadeirydd y Pwyligor Newid Hinsawdd,
Amgylchedd a Seilwaith.

